
				Gwirwyd y dudalen hon
Y mae hyd yr arth yn naw troedfedd; felly, pan
saif ar ei thraed ôl, y mae'n dalach na'r un dyn.
Pwysa wyth gan pwys; hawdd iddi, felly, lethu
dyn trwy ei wasgu yn erbyn coeden. Gall ladd ych
yn pwyso mwy na hi ei hun, a'i lusgo i'w lloches.
Ychydig o obaith, yn wir, sydd i'r neb y cydia hon
â'i hewinedd nerthol amdano.

Pwy fuasai'n gadael Cymru lân, lle gall plant
ganu a chysgu'n dawel; gŵyr pawb na ddaw hon
o'i chwsg yn ein gwlad ni.

